MENA RONGAMBURIRO, MOSE

% Okuhepa, Mbuti Neville. Mwa penduka, vakwetu. Okokuwa
okukara mba ndinondi pomerikotameno. Nu Ami mbari e
ripura kutja ngahino andakuzu Mba eta Mbuti Neville a hungire
omuhuka mbwi, Ami me kondjo ongurova ndji. Nu tjazumba
Ami mbari ame tara kotjirihongwa tjosikore yOsondaha ndja
kapita yomuhuka mbwi. Nu yari o...Mombango ya Muhona,
matu kondjo oku—okukara notjirihongwa tjosikore yOsondaha
ndji.
2 Nambano, yarire ovivike vivari nai, ohunga, okuza ku indu
Ami tji mbe ya. Nu mbari ame rikende tjinene otja pu wa zuvire,
kutja, poruhindo, Ami tjiri mbari, amba urwa tjinene nu yari
ouzeu okuyenda komurungu rukwao. Nu tjazumba Ami mba tire
okuya mbi suve katiti uriri. Nu Ami mba kamburire ape omayuva
yetatu pOndama ya Wolf Creek, moukoto wa Kentucky, Ami mu
mba kwaterwa. Ami e ripura, “Oo, Ami merimunu okutjaterwa
uriri nai. Ami mbiri nawa.”

3 Nu Ami mba kotoka konganda, nu otjina otjititi otjitenga
tji mba hakaena na tjo yari otjina kaani ohunga nomaunguriro
wohoromende puna otjitjamurongo tjohoromende. Ami mba
yaruka ombunda rukwao. Okutja Ami okumuna kutja mape
kambura kombanda otjivike poo vivari okusuva rukwao uriri.

4  Nouhonge wandje nai mau rongerere okukara
nomarundurukiro. Nu Ami hina omaongarero nga rongerisiwa.
Nu omena ra nao Ami aayo pu mbi zo okurikarera, nu e ripura,
nu nai koure wovivike ovititi, Ami me suva uriri, okusuva nawa,
nokuundja ku Muhona.

5  Novandu ovengi moukoto mwi, mbu veya-rukuru, mba kara
puna ete orure tjinene, mave zemburuka kutja Muhona mbya
hungira ku ete, Eye aruhe a tjiti imbyo Eye mbya tja ombi Ma
tjiti.

6 Zemburuka, indu tjinene mombutiro, moukoto okereka mba,
omuhuka mbo tji twa twapo ewe ropomerikotameno, kutja
Eye wa...Ya tjangwa, nu yeri mewe, korupamu-rwombapira
yOmbeipera yandje. Omuhuka mbo, otjirimunikise tjo otjinene,
wa tja, “Imba kapomerikotameno woye.”

7 Ami e tja, “Yeri pi, Muhona?” Eye we ndji haamisa kehi
yevaverwa. Nu e zuu Eraka. Nu Ami e tara nu e munu ovikoroise
vitatu, tjimuna, omiti novihape vyawo, na vyarwe komurungu.
Ove otjirimunikise mo tji tjiwa. Otjo tja tjangururwa, koure
wozombura.

8 Eyuva ndo rarwe, mba toora, embo ekuru kombanda mbo,
e rese ovina tjiva Muhona mbye tu raera, mbye tu raererapo;

vya tjitwa okuyenenisiwa rukuru. Ohunga novina vyovandu
omitanda mba, nokutja ovita mavi ya vii, nu ovina mbyo avihe
vya tjitwa.

9 Pa sewa ovina vivari uriri, mu vimwe vyomaporofetero
ngo omanene. Mokutja, ovihauto vi hingwe kombanda ondjira
nokamahina kukeungurisiwa nozombandi, ndji mai munika
tjimuna ei, kaove ngu mo i hingi uriri. Oyo mai rihinga oini.
Nu tjazumba mape kara ovakazendu ovengi mbu mave yeruruka,
orondu oAmerika ehi rovakazendu. Nu marire. . . Mape sekama
omukazendu omunene, nu arire Omunane wehi poo otjina
kaani tjimuna tjo, mehi. Nu tjazumba mape ya omanyonokero
oparukaze. Ehi arihe mari nyanyaurwa okuzenga.

10 Nu, imbyo, Ami mba uka. ..Nambano imbi ka Muhona ngu
ma tja nao. (Vyarwe, ohunga nomukazendu, onguri, o Muhona.)
Posiya Ami mba uka, me 1933, kokutja ouye mau nyonoka
oparukaze komurungu o 77.

11 QOkutja, Ami rutenga he tjiwa kutja vena otjina kaani tji
ma tji yenene okuunyona tjimuna tji ve natjo nai, posiya Ami
mba muna ehi amari nyonoka oparukaze, pari ovipwite vyomiti
novina tjimuna mbyo uriri mbya, sewa po.

12 Okutja, viri pookuya. Nu tjinangara ovina imbi vyarwe avihe
vya tjitwa okuyenenisiwa tjimuna Eye pa hungira, imbo otji
mape kara wina, peri tjimuna Eye tja hungira mOmatjangwa
mba, Eye pa tja, tjinangara Kristu we ya otjikando otjitenga,
Eye me ya otjikando otjiitjavari. Nu ovina avihe Eye mbya
hungira mavi tjitwa okuyenenisiwa. Nu mokumuna imbi
mongaro osemba, na mokutjiwa kutja turi...otjivaro tjetu
tjiri pookuisanewa uriri, otjotjiwana, pu matu tjiwa kutja
Okereka Oyo iri popezu nOmatoorero. Pe kurakurisa omutima
womuhonge, poo ngamwa okanepo kokereka, okutjiwa kutja turi
meyuva ndi noruveze mu matu hupire. Oruveze orunenenene rwa
ngamwa omundu ngwa rorere okukara kombanda ehi, nambano
nai; aru ri, rwOkereka. Okutja, Ami tjiri me hepa ozongumbiro
zenu.

13 Nu tjazumba Ami mba muna momerikotameno, nu Ami
mba muna kutja vena...mave ka kara nomatoororero-rukwao
novina avihe, mokereka, kovandu tjiva ovakuramenepo na
vyarwe komurnungu.

14 Nu—nu okereka katiti ai hepa omaongarero, okututumunwa
katiti. Nu ene aruhe mwari ovapore ku ami, nu mwe ndji sera
ondaya. Nu ami okukara mba, mape munika aayo ondaya ku ene.
Nu Ami me tjiwa, okukara puna ene, yari ondaya ku ami. Nu ene
aruhe amu yakura imbi Ami mbi mba hungire otjOwatjiri, Ami
tjinga amba muna okutuurungira mu Ndjambi. Nu Ami—Ami
me yandja ondangu ku imbyo.

15 QOkutja tjazumba, Ami mba uta, nu tjazumba Ami mbari
pookumuna, nokutwa okereka yetu i kare osemba, movandu

ovakuramenepo vayo, nu tjazumba momatoororero na vyarwe
komurungu. Nu tjazumba—tjazumba, Ami mbe ripura,
kombunda ya nao, Ami mba ya nu e ka suva katifi ngunda
Ambi hiya yaruka koruhindo rukwao.

16 Tizireye ku ene oveni. Nambano, kavyo vandu vopendje.
Ovyomaturira nga. Matu vanga omaongarero puna
omerikotameno nga, kokutja ovina avihe, nondataiziro
aihe, ovina avihe mbya vi tjitwa, nu ngahino nomerimunino
omatiti okuza kuumwe okuyenda ku warwe; imbo, Ami me
ka toora avihe ku tjimwe tja vyo nu evi eta komurungu-no-
murungu. Okutja tjinangara ove kona okuvanga okuvihungama,
okokuwa ove okupita motjirongo; orondu ove moya omurungu-
no-murungu naavihe vyawo, tjimuna tja tu tjiti imba
pomerikotameno. Nu avihe mavi kohororwa, orondu owete
ombutii nosisii mba kara notjiriro, Orutu rwa Kristu, kombanda
otjitiha tjozondaya. Nu katjina tjarwe posiya ombepo ohakohoke
ndji mai tjiti ngamwa otjina tji ma tji rire otjivi, nu ma twapo
omerimunino, poo ohani, poo ngamwa otjina tjimuna tjo. Nu
Ami me toora Mbuti wetu Neville, nu matu i okuza poruveze
rumwe okuyenda koruveze rwarwe, noku eta ovandu kovandu,
pamwe, nganduindi omerikotameno omakuru tji ya kara po,
aye zikamisiwa rukwao, kozombaze zawo, okukayenda pamwe
mena rOuhona wa Ndjambi. Nambano, omena ra imbi, Ami pu
mba hungira imbi, omena rokutja viri puna okambumba ketu
okatiti imba omuhuka mbwi.

17 Nu nai Ami me ka suva katiti, nu Ami mbi kotoke rukwao
tjimanga otja pu me yenene uriri. Tjazumba Ami mba sere
okuyenda koruhindo rukwao. Nu oruveze ndwi, mombango
ya Muhona, Ami me vanga okutoora ovimariva ovititi mbi
twa wonga, na vyarwe komurungu, kwami omuini, pendje
mo, movitjitwa mbi vyoruhindo momahi omayenda, nu me
ri pahere ondanda ombe, noviungurisiwa tjiva ovipe, nu mbi
ute noruhindo, ka kuza kokereka okuyenda kokereka, posiya
okuyenda pomaongarero wetu oveni.

18 Nambano, hina okurangaranga kombutii mbe ndji nanga,
ai ri kokuwa. Posiya ape owo ayehe, ove u muna omaongarero
omanene nga, ve tja ove mo ka kara mbo, nu tjazumba omapanga
woye ayehe aye ya, nu tjazumba ape kara omananeno wombango
yokuwongerapo otjimariva atjihe otjingi. Tji urisa ovandu mbo
uriri. Ami mba uta okumuna imbyo nai, ove momunu. Okutja
imbo—imbo ka nawa. Ete matu vanga okukara noruveze ete pu
matu yenene okuveeta. Ove kahepero okueta ovimariva vyoye.
Indjo uriri, ove omuini, nu—nu u karere Muhona. Momunu? Nu
okutja nai. ..

19 Nu ouhonge wandje weya komarundurukiro nai. Ove
mozemburuka indu Ami tje kambura eke romundu, nu e kurama
mbo uriri, nu Muhona e ndji raere kutja ouzeu wavo wari
ohunga naiye. A tja, “Indino ma tji tjitwa okuyenenisiwa, ove

motjiwa otjiundikwa tjomomutima wovandu.” Auhe wenu ma
tjiwa kutja vya tjitwa osemba komwano Mbo mbwa hungirwa.
Nai indji ondondo yarwe, ndja porofetwa nokuukwa, ndji mai
ka kara kokure kombanda Ya ngamwa atjihe, ove momunu. Nu
nai nambano iri momarundurukiro.

200 Nu omena ra nao Satana pu mazu okundjirwisa
notjitjamurongo tjohoromende, ma kondjo okundjiraera,
ohoromende, kutja Ami mbina ozondjo =zotjitjamurongo
tjohoromende ku atjihe tjotjimariva Ami tji mba
pewa, otjomuhonge, okuza mozombura omirongo-vivari
nahambombari nda kapita, tji mba hita mouhonge. Katjiperi,
orondu avi pitire mba mokereka.

21 OwAmi omutize wombongo mokereka ndji. Imbo otjiperi
okumanuka. Ovyo viri mba mozorikota. Okutja, indino,
tjinangara owAmi omutize wombongo-omutize wombwiko
yokereka ndji, indino kapena otjina mouye. ..Ohoromende
kaina otjina okutjita na tjo. Owo kavena okupura okereka.
Mave pura ami ngu mbiri omutize wombwiko yokereka. Nu
ovatize vombongo va twako omunwe kembo kombapira ndjiri
monganda ondize yovimariva, kutja ovimariva vyandje avihe. . .
Pendje nokukara nombongo yandje omuini, Ami mbi kapitisira
mwi mokereka yandje, orondu oyo ombongo rukuru, mu
ngamwa omwano.

22 Nu mokutjita nao, pe ndji vatera kutja e ha tupuka
okuzapo pokereka nokuiyesa, nokuyenda kwarwe nokuhina
okurira otjina imba. Kombunda Ami tji mba za nokukwizika
kovandu kutja Ami me kotoka kokereka, potjikando notjikando,
noku ve vatera. Omena ra nao Ami pu mba zo okuitiza nao,
orondu Ami mba tjita omakwizikiro ku ene otjovandu. Omena
ra nao Ami mbi kara puna yo omwano mbo, pendje nokukara
nomundu kourike. Indino, tjinangara ove wa tjiti nao, tji yaruka
kombongo. Nu Ami tjinene mbi pirukira ombongo. Okutja Ami—
Ami me tji tiza omwano mbu tjiri, momake wa Ndjambi, kokutja
ete tu yenene okukawondja komurungu mena rOuhona wa
Ndjambi.

23 Nambano, omuhuka mbwi, matu vanga okurihonga Embo
ndi ekuru nda serwa ondaya, noku kambura.

24 Nambano, Ami wina me vanga, okutja...Ami me
munu Mbuti Egan novengi, tjiva wovatize vombongo mba
haama mba, ete tji twa zire noku kara nomaongarero wetu
wovatize vombongo, ongurova ndja zuko; owatjiri, Ami mbeya
oupaturuke komurungu okereka, kutja auhe wenu ka mu
ya urikwa o—o okurira ovatize vombongo rukwao. Owene
ovatoororwa ovatize vombongo, nu ena roye riri momambo. Peri
nawa.

25 Nu nai mave ka kara nomatoororero tjiva kaani wo—
wovatarere vombongo, na vyarwe komurungu. Nu Mbuti Neville

ngu, ma ka isana ingo tjimanga kombunda yotjiungura tji, peri
nawa, nu kovatize vombwiko na vyarwe komurungu, tjinga
amatu twa okereka momuhunga. Nokutuna, okurongerisa, ehi
rokongotwe arihe, tjazumba tu kare nomakotokero womasa
tjinga ama yeya.

26 Nambano, ngunda atu hiya tanaura omikuma vyembo imba,
kotjirihongwa tjosikore yetu yOsondaha, kEmbo indi enene ra
Ndjambi omunamuinyo, ngatu pete oviuru vyetu uriri, koruveze
orusupi, tjinga amatu hungire kOmuute wEmbo ndi. Nu nai
isapo ngamwa ouripura, ovina avihe ovipirukire, mbi mavi ku
tjaere okuhina okupewa ondaya.

Ngatu kumbe.

27 Ndjambi omusemba omuyapuke tjinene, tweya nondengero
yOukarepo wondaya yoYe nai, matu yandja ominyo vyetu ku
Ove, nominyo vyetu—vyetu, notutu twetu, notjiungura tjetu,
notjiyandjewa tjetu. Naavihe mbi tu navyo, matu yandja ku
Ove. Nu Ove tjinga amo tara ku ete, Muhona, tjinangara pena
ngamwa ourunde mbu mau munika nu mbu hiya hepurwa, matu
ningire Ove, O Muhona Ndjambi, kutja Ove u kutjire nOmbindu
yOmuna woYe, Jesu, poruveze ndwi. Orondu, matu munu kutja
mu ete oveni kamaatu yenene, nu imbo kamaa pe sora ku
ete okurihupisa-oveni. Posiya ete tu tatera tjinene kOmbindu
Ye ohuze, nokutwa otjari Tje mena retu, kutja ete ovarunde
mbutu hina ondengu matu yenene okuya nouvande eyuva rimwe
mOukarepo We, moku eta komurungu wetu Ombindu ndji ya
Muhona Jesu. Indji, Ove, moruveze ndwa kapita, we i zemburuka
okurira Ombindu yOmuna woYe omukwatwaerike, nu wa tjita
ongwizikiro, kutja, “Mokupitira mu Ye, tjinangara twerihepura
omaurunde wetu, matu sembamisiwa mena rotjari Tje.”

28 Nu nambano matu ningire, Muhona, kutja Ove utu isire
ku ngamwa ondataiziro, ngamwa ongatukiro yourunde poo
okukatuka otjina, ozongatukiro, kutja tjinangara ngamwa
ouripura wombepo ombi wa topora ondovi momuinyo wetu,
mena romarorero omanyone wombepo ohakohoke, kutja Ove u
rambe ombepo ndji ombi yomunavita ngwi woYe, nowovandu
voYe.

29 Nu matu ningire kutja Ove u hinde Ombepo Ondjapuke
i kare nouhonapare wEmbo moruveze ndwi, tjinga amatu
riyandja oveni tjimuna oviungurisiwa, kutja Ove u hungirire
mu ete, nu u zuve okupitira mu ete, Embo roYe. Nu utu
kotorere okuyakura Ro okuza ku Ove, nu tu zepo poruveze
ndwi, ndinondi, nomerimunino wokutja ete twa tunwa-
okuyaruka kondando ya Kristu; kutja ete tu yenene okurira
ovasemba okuyenena kotjiungura tjongurova na muhuka, mena
romaryangero wOmbepo Ondjapuke.

30 Sera ondaya kombutii vetu apehe, ozokereka nderi
hembandina mouye, mbe tiza Embo rOmuinyo meyuva ndi

rombepo ombi. Ete matu munu kutja kapena oruveze ndwa
yenene okuungura, orondu ongurova iri popezu nokuya.
Ovikamba vyovita vya utu okuwongara rukwao. Ouvi uri
popezu, nu matu kumbu kutja Ove utu yandjere kutja tuungure
kombanda ya nai. Suvisa otutu twetu tu twa urwa, Muhona, nu
utu hinde okutuyarura motjirwa. Orondu matu ningire mEna ra
Muhona Jesu, nu mena rombatero Ye matu kumbu. Amen.

31 Tjinga amatu paturura, Ombeipera, omuhuka mbwi, me—
mekondwa 011 rEmbo ro vaHeberi.

32 QOritjatatu ongurova twari amatu hungire ohunga nekondwa
o7 mEmbo ro vaHeberi, ohunga na “Melchisedec, nguhina
wari na ihe, nokuhina ina, nokuhina ombutiro yomayuva, poo
omaandero womuinyo.”

33 Nu Ami eripura, ngahino, omuhuka mbwi, marire nawa
okupaturura rukwao Embo ewa ndi, mokukara ete tuna
ekuruhungi ku imbyo mbi matu vanga okuhungira, momaresero
omatenga. Nu matu katuka ekondwa 010, nekondwa 09, ndjiri
oveta yombunguhiro, matuya poruveze “rwongamburiro.” Nu
imba mEmbo ro vaHeberi, ekondwa o011, nu okuutira me zeva
023, matu Ri rese nai:

Mena rongamburiro Mose, indu eye tja za noku
pandukwa, ovanene ve vemu horekere oure womieze
vitatu, orondu owo va munine kutja eye wari omuatje
omuwa; notji ve hari nondira komarakiza wombara.

Mena rongamburiro Mose, indu eye tje kurire, wa
pandere okuisanewa omuzandona womukazona wa
Farao;

Wa tire okutoorora okutatumisirwa omuhihamo puna
ovandu va Ndjambi, pendje noku kara mombyarero
yourunde koruveze orusupi;

Okuzara omayambururiro motjimbe tja Kristu okwo
otjina otjinandengu tjinene povihuze vya Engipte:. . .nu
tjinga a tara kondjambi.

Mena rongamburiro eye wa humba oEngipte,
mokuhinokutira omazenge wombara: orondu eye
wa kakaterere, ku ingwi ngu ha munika tjimuna e mu
munu.

3¢ Ami me vanga okutoora epu, omuhuka mbwi, “okutoorora
mena rongamburiro.” Nu Ami me vanga okutoora otjombuze,
omambo yetatu omatenga wekondwa 023, Mena rOngamburiro,
Mose. Nu, “okutoorora mena rongamburiro,” ovina avihe ovingi
ete mbi tu tjita, twa sere okutoorora mena rongamburiro. Nu
avihe ete mbi twa muna Mose ama tjiti, imbyo ovinandengu
okuyarukiramo, yari mena rongamburiro; ka nomeho, posiya
mena rongamburiro.

3% Nu Ami pu mba zo okutoorora imbi omuhuka mbwi,
kokereka ndjiri mongaro ndji, yari kokutja mo...nandarire
mozosikore zetu, nongondoroka, ete tjinene twa kara
nomahongero wondjiviro. Mena ra imbi, ete twa undurira
ovandu kokure okuza pongamburiro. Nambano, ondjiviro kai
raisa ongamburiro. Ongamburiro kai munikwa kondjiviro. Nu
ete...Tjinangara ete twa pandjara ongamburiro onene ndji,
indino ete matu kara mondorera oparukaze, oyo. ..kutja twa
hongwa nawa pu pe ta pi, kutja tu yenena vi okuhandjaura
Embo ra Ndjambi, okuyenenisa omuhingo wokukambura kwetu
oveni.

36 Kapena omuhingo warwe wokuyorokisa Ndjambi,
okongamburiro uriri. OMatjangwa ya twapo oukahu omwano
mbo, nu omena rongamburiro. “Nu nokuhina ongamburiro,”
Omatjangwa maye tja nao, “kamaa pe sora okuyorokisa
Ndjambi.”

37 Okutja, tjinangara ongamburira kaina okukupasana puna
ondjiviro, nu ondjiviro kaina okukupasana puna ongamburiro,
itjo tji ve twa ko—korundende ku auhe, indino twa sere
okutoorora tjimuna Mose tja tjita. Mena rongamburiro ete tu
kambura!

38 Nambano, tjinangara katuna ongamburiro, indino Ndjambi
kamaa roro okunyamukura kongumbiro yetu. “Orondu ingwi
ngu meya ku Ndjambi rutenga wa sere okukambura kutja
Eye onguri, nu ongu yandja ondjambi ku imba mbe Mu
paha nombango.” Okutja, tjinangara katuna ongamburiro,
ozongumbiro zetu omungandjo; katuna ku matu i.

39 Okutja avihe ombi matu yenene okuripurirako, omuhuka
mbwi, okuritizira kongamburiro. Indino, tjinangara katuna
ongamburiro, ape hina omaundjiro ku ete. Nu tjinangara katuna
ongamburiro, omaunguriro wombepo yetu kayepo. Orondu, ove
komoo kara nongamburiro movina ove mbi momunu, orondu
ovina mbi momunu avihe vina omaandero.

40 Tjinangara twa tara komundu rive omunene, omuhonge
omunene, poo ombongo onene, avihe mavi yanda, eyuva rorive.
Nu tjinangara twa tara kotjiwana otjinene, poo kotjiumbe
otjinene, avihe mavi yanda, eyuva rorive. Nu indino twa sere
okuhupira kongamburiro, yovina mbyo ondjiviro pu i hina
okuraisa. Ete tu kambura mena rongamburiro.

41 Nambano, ete katu kara nondatero tjinangara katuna

ongamburiro. Nambano, tjinangara twa zapo pongamburiro,
indino tu twa okereka mongaro yourizemburuka womundu.

42 Nu povikando ovingi, mokati kovandu, ape ripurwa,
kutja motjimbe tjokutja ombongo yari onene, nu vari
nozokereka ozonene, otuungu otunene, nounene, wovandu
ovengi mberihuikika-nawa nu mba upikwa, novimariva ovingi
tjinene, kokutja ve yenene okukara novina mbyo, ete, povikando

ovingi, atu ripura kutja imbyo vyari oviyandiparise, kutja
okereka ndji yorive ya sere okuyandipara. Poo, ete potuingi atu
hungire ohunga novahonge pekepeke mbu ve yenda noruhindo
nave kara nomaongarero woruvara orungi, nu ete tu ripura,
oruveze rumwe, kutja imbyo oviraisiro vyokuyandipara. Posiya
imbyo kaavihe mbiri owatjiri. Ingo okuyandipara kwomundu.

43 Posiya okuyandipara kwa tjiri kuya mokutjita ombango ya
Ndjambi. Momunu? Kutja oyo iimwe, poo eke okuura. Kutja
okereka onene, poo okereka onditi, imbo kainatja. Kutja eye
omuhungire, omunene omuwa, poo omundu uriri ngu hina
okutjiwa o AEI ye nawa, kainatja. Tjiri kombuze eye ndji ma eta,
kutja ina ombatero okuza mEmbo ra Ndjambi, poo, ina ombatero
okuza mourizemburuka womayandiparisiro womundu?

4 Ovandu tjiva ve yandipara motjimbe tjokutja ovahungire
ovawa. Imbo ka tji mape kara nawa. Oruveze rumwe ve
yandipara motjimbe tjokutja omundu wa hongwa tjinene eye
okuyenena okutjiwa okutwapo epu re. Imbo kape heye kutja
imbyo ovya Ndjambi. Momunu?

45 Okutuurungira mu Ndjambi nguhinomaandero, mEmbo
rondaya rOngaaruhe, mu matu yenene okukara nombatero, nu
ndja yandjwa kOmbepo Ondjapuke. Ete matu yakura ro mena
rongamburiro.

46 Nambano matu ripura na Mose, na indwi oruveze orunene
rwe rwomuinyo. Nu matu rese rukwao, ohunga nombandukiro
ye, nokutja Ndjambi wari nokonatja vi na ye, posiya peya
oruveze momuinyo wa Mose pa sokukara noruveze rokutoorora.
Tjinangara twa rese nawa, ete twa munu kutja eye wari omuatje
womukazona wa Farao, nu eye wari omurumate wotjihavero
tjouhona, nu atja rira Farao outjakwao moEngipte. Okutja
eye a munu tjinga a tara ongondoroka, kombunda ya indu
tja rira omunene nokuhara ourizirira, nu pari ovakarere mbu
ave ungura movitoto vyomunoko. Nu Mose, tja tarere motuiho
twonganda yombara, kovakarere tjinge vo Farao ka tara, posiya
pari nomatarero ya peke.

47 Ami me vanga okuritizira pouripura mbo, omuhuka mbwi,
koure wozominute ozonditi, nu Ndjambi wEyuru ngevi tware
konganda momutima auhe imba, okomuhingo ove ku tara
kotjina ngamwa, otjipe kara ombangu.

48 Omuzuvarise omunene, Johanes Sproul, ngwa tanaurwa
kouhonge wa Mbuti Bosworth, pu ene mbu mamu zemburuka
ozombura ozengi nda kapita, no Old Glory Barn. Eye wa
tja, eyuva rimwe eye wa toora ouyenda, komurungu ondiro
yomukazendu we omusuverwa nu ngu ve kara pamwe. Vari
mo La Salle, Lorraine, tja Franse. Nu Ami mbari nouyara
wokukaryanga koruveze tjinge ndo. Nu omuhongore eve twara
pendje movikunino, noku ve raisira ovina pekepeke. Nu ave
ya nga potjiserekarera tjorive tja Muhona Jesu, okupaperwa

kotjikoroise. Nu Omutengwa Sproul wa kuramene mbo, ama
tara ku tjo, eye nomukazendu we, nu, momitima vyawo,
ave nyekerere omuperende kutja wari nourizemburuka waye,
poo omuhonge, mbi tje, indu eye tja honga okuza pewe,
otjina tjombuniko-ombi oku okuraisa ondatumisire norusuvero
nondjenda ya Muhona Jesu, nu avihe avi munikwa oku-kondwa
ombyarara. Nu omuhongore weya kOmutengwa Sproul, nu eye a
tja, “Mutengwa, Ami memunu kutja monyekerere otjiserekarera
itji tja Muhona Jesu.”

Nu eye a tja, “Otjiperi.”

49 Nu eye a tja, “Ami hiya kumwa nokatiti, orondu ovandu
ovengi mbe tara ku tjo, rutenga, ve tji nyekerera.”

50 Nu Omutengwa Sproul a tja, “Ongwaye, Ami hina
okuyenena okumuna ngamwa ondjenda poo ngamwa ombatero
mokutara kotjina tji, okutja Ami meripura kutja ongwaye
omuhonge tja ungura atjihe komuhingo mbwi.”

51 “Nu omuhonge...” A tja, “Mutengwa Sproul,
otjiserekarera itji tjiri nawa, nu omuhonge wari notjina
otjiwa mourizemburuka we. Posiya oumba puuri, uri pu ove.
Okomuhingo ove ku motara ku tjo.” Nu eye wa toora ye
nomukazendu we keke, nu eve hongorere kehi potjipunguhiro
pozombaze =zotjikoroise itji tja tji heewa. Nu eye a tja,
“Nambano, Mutengwa Sproul, tara kombanda nai.” Nu indu
eye tja tara kombanda, eye wa tja omutima we tjimuna wa
hara okukurama. Pari nombangu ya peke, okukurama mbo
noku tji tara komuhingo mbo, noku yenda kehi noku ke tji tara
komuhingo otjo pu tja ungurirwa okutara ko.

52 Nu imbo omuhingo Ndjambi ngo tjeri. Imbo omuhingo
ongamburiro ndjo otjiiri. Omuhingo ove mbu tara ku yo.
Tjinangara ove wa tara ku yo tjimuna ekuruhungi rOmbeipera
kaani, rotjina kaani tji tjari po momayuva nga kapita, ove komoo
yenene okumuna ondjinda ya tjiri yOmbeipera. Ove wa sere
okukara kozongoro zoye, nu oyozike omatwako wOmbeipera
ndji, nu otarere mu Yo nomeho wOmbepo Ondjapuke.

53 Ami mepura ovapuratene mba omuhuka mbwi: Ete ndinondi
mape tu vatere na tjike na Ndjambi wekuruhungi tjinangara
Eye ka Ndjambi umwe? Mape vatere tjike na Ndjambi, ngu ma
toora Mose na tjiti ovihimise eye mbya tjitire puna ye, Mape
tu vatere na tjike okuresa ohunga na Ndjambi ngo tjinangara
Eye ka Umwe ndinondi? Mape vatere tjike na Ndjambi ngu ma
yenene okukutura okuza komuriro omupyu, ovanatje ovaHeberi,
tjinangara Eye ka Ndjambi umwe ndinondi? Mape vatere tjike
na Ndjambi ngu ma yenene okupangura pokati kouwa nouvi,
meyuva nda kapita, nu a yandja omberero kovavi nu a sere
ondaya kovawa, tjinangara Eye ka Ndjambi umwe ndinondi?
Ete tuira ye kokereka? Ongwaye ete tji tu ritjaera okuza kovina
vyouye, tjinangara Eye ka Ndjambi umwe wombanguriro imwe,

noumune umwe Eye aruhe otja kara? Mape vatere tjike na
Ndjambi ngwa yenene okutuna keke romukazendu nguna oupyu
mbu mau rondo, noupyu a wuu pehi, tjinangara Eye ka Ndjambi
umwe ndinondi? Mape vatere tjike okukarera Ndjambi ngwa
yenene okuisana epanga Re okuza meyendo, tjaza nokukoka
omayuva yaane, tjinangara Eye ka Ndjambi umwe ndinondi?

3¢  Mena rongamburiro ete tu kambura kutja rimwe romayuva
omawa Eye me tu isana okuza kombanda ehi, kutja matu
rire orutuwo rwomutwe okuura rukwao. Hapo matu raisa vi?
Ete katuna okuraisa. Matu kambura ro. Ete katuya ningirwa
okuraisa ngamwa otjina. Ete twa ningirwa okukambura ro.

5% Mena rongamburiro Mose wa tjita imbi-na-imbi. Nu
tjinga Mose, otjomurumendu omutanda, wa tarera morwiho
rwonganda yombara, kovakarere, eye wa muna ombunga imwe
ndja tundaka, nondova, ovakarere mba kutjirwa-nomunoko
Farao mba muna.

56 Nu indu Farao tja tara kuvo, nova Engipte, kavari
otjina posiya ombunga yovakarere. Owo vari ovawa mu
imbyo oparukaze; okurira ovandu mbe tunga nomunoko,
okuungura ozohima okuza pomunoko kouwa wovihuro Farao
mbya tungu. Imbo mbwari omwano ovaEngipte na Farao tjave
tara kovakarere.

57 Posiya Mose, indu eye tja tara kuvo, Mose wari nokutara
kwa peke. Indu eye tja muna, ama kapita porwiho, noturamba
otunene komurungu wavo, omahoze ngu maye ramba ovitama
vyavo, notutu twavo tu twa kotovara, eye wa tara kuvo
otjovanatje va Ndjambi. Eye keya tara kuvo otjovakarere. Eye
wa tara kuvo otjovandu ovatoororwa va Ndjambi.

58 Nu, oo, Ami tjinga mei, okuza kehi no kehi rarwe, nokuza
kotjiwana na kotjiwana tjarwe, ame zuvarisa! Okuza ku indu
Ami tji mba pitira momivero omititi vyomerikotameno nga,
ndjiri ombongo yozokereka pekepeke nda wana, nokuhina oveta
nungwari orusuvero, nokuhina embo nungwari Ombeipera,
nokuhina omahongero nungwari oKristu, Ami mba kondja
okutara kovanatje va Ndjambi, nu ku imba mba humbwa, tjinga
veri ovatoororwa va Ndjambi novandu mba tuurunga. Ami
hi ve pura tjinangara ovo okanepo kOmaturira woBranham.
Ami hi ve pura tjinangara ovo ovoMethodist, poo tjinangara
ovo ovoPresbyterian, poo tjinangara ovo ovoPentekostal, poo
ovoNazarene, poo Ovakambure Ovayapuke, Ami me vanga
okutara ku vo uriri otjovandu va Ndjambi. Nu mokumuna
ovitjitwa vyawo noviungura vyawo, kutja owo ovakarere va
Muhona Ndjambi, nu omutima wandje u zera oruwano puna
wo, kainatja kokutja vena otjinge hako. Ami me zeri okukara
moruwano rwa vo. Ami mbe ve suvera orondu Ami me tjiwa kutja
ovandu va Ndjambi.

5 Indu Ami tji mba munu omukazendu ngu ma wondjo
momuvanda, nohorokweva onde, nozondjise ze ndu maze
munika ouhirona kongotwe, nu—nu a zara ohorokweva ndji mai
munika-ouhirona; nAmi e munu oserekaze yarwe omutanda,
mapeya wotjiwondo tjimwe, nguna epanda etiti rwozondimbu;
eye mapeya a kara, mombuniko, youwa povikando vivari
pomukazendu wozondjise ozonde, otja kombuniko youye, posiya
Ami me kara komunda womukazona ngo ngwe ri zara tjimuna
omuKriste. Kutja mave mu yoro, nokumuisana omupyuke
tjinene, ngunda, Ami me kara nomunda wandje. Eye kamaa rire
omuwa tjimuna omukazona ingo warwe, mombuniko, posiya eye
ma munu otjina kaani. Mena rongamburiro eye ma munu Ingwi
Ngu hinokumunika, Ngu ma hongorerepo omuinyo we.

60 Indu Ami tji mba munu omurumendu potjiungura, ngu
ma isanewa “omutarere wombongo,” poo “omuzuvarise,” poo
“omupyuke tjinene,” motjimbe tjokutja eye kena okuvanga
okupepa, nokunwa otjikariha, nokuyenda komapundiro,
tjimuna imba varwe avehe, nu eye u isanewa “omupyuke
tjinene,” omutima wandje u yenda ku ye. Eye ombuti wandje,
imba momahi wa Engipte, imbo pe tjita kutja omitima vyetu
vi zere okumupukata nokutja, “Mbuti, owete ovakambure nu
ovayenda, mehi ndi, nu Ami me zeri okukara noruwano na ove.”

Mose wa tire okukara nondoorora, okutoorora mena
rongamburiro.

61 Ovarumendu omitanda vengapi mba tja ve ritwa poruveze
okurira omuzandona womuatje omukazona wa Farao!
Ovarumendu omitanda vengapi mba tja ve ritwa poruveze Mose
ndari naro, okutjaterwa i avihe ovinanyune nokunyanukira ouye,
okurira ombara ya Engipte, okukara nouye auhe pozombaze ze!
“Otjina tjouyova,” kutja ovarumendu omitanda voruveze rwe
mbya ve ripura, “indu Mose tja toorora okukara poruveze rwe
puna mba hihamisiwa novandu mba hangaukire va Ndjambi.”

62 Ongwaye eye tja tjiti? Mena rongamburiro, indu eye tja
tara hembandina nounyanukise wouye mbwi. Eye wa tara
hembandina nonyune wourunde. Nu Ombeipera ya tja eye wa
tuurunga tjinga ama Munu Ingwi ngu hina a munika, mena
rongamburiro, nu eye wa kara nondoorora okukarera Ndjambi
ngo kutja pa kara ye.

63  Kape ya runduruka. Ovengi vetu mapeya a tu i ngo ku
matu tja etungo esemba. Ete mapeya atu tjaterwa, ngahino,
omawaneno nonyune yoku haama kotjihaamwa otjisemba.
Mapeya atu rire ovatjiukwa, mokunwa nokupepa, nokurizara
nokuritjinda tjimuna ouye. Posiya ouzeu uripi? Ove wa yere
omeho woye kombanda, nu mena rongamburiro ove mo Munu
Ingwi ngu hinokumunika, nu wa kara nongurameno yoye
puna mba humbwa nova isanewa-rive ovayapuke-ovapuruke

voruveze ndwi. Mena rongamburiro ete tu Muna Ingwi ngu
hinokumunika, okutoorora ouzeu wondatumisire nomihihamo.

64  Ami himee raere ovandu ve toorore okuhihamisiwa. Ami
hinokutja toororeye ouzeu. Mapeya kamaa rire otjina tjomundu
okutjita. Posiya tjinangara ouzeu uri mondjira yotjiungura,
indino ngatu yakure otja tji weya. Ami hina okuvanga kutja
u tjite otjina kaani mena romundu rive e ku nyekerere. Ami
himee vanga kutja ove u hungire ovina pekepeke, kutja, “owAmi
o...owAmi okanepo kokereka ndji ha kambura mu imbi-na-
imbi, mo vyouye,” novina tjimuna mbyo, okuhakaena novandu
mbu mave ku nyekerere uriri. Ove mo twa imbyo kombanda
yoye omuini. Ami hina okuhungirira kutja ove upite imba
nokuzungana nokutjita otjina kaani tji tjari otjipyuke. Ami he
tje vanga kutja ove u tjite mbyo, kokutja omundu worive a tje
oove omupyuke tjinene. Ove ngu twako mbyo kombanda yoye
omuini. Posiya tjinangara tje ri yara mondjira yoye okuyenda ku
Ndjambi, ouye nga u hungire atjihe tji mave vanga okuhungira.
Ove hupa okuyenda komurungu.

Ove kara nondyero. Omurumendu nomukazendu auhe wa
sere okutjita imbi.

65  Tjike andakuzu Farao wa yenena okumuna Mose mbya
muna? Eye wa muna ouhangauke wovandu. Eye a tjiwa kutja
ape sokukara otjisuta tjaye. Mena rongamburiro eye wa toorora
yo, pendje nokukara nonyune wourunde.

66 Ngahino pena oserekaze, omutanda omutiti ngwa haama
mba, ingo omukazendu omutanda omunyanuke, ouye mau vanga
okutja nai ku ove, “Tjita imbi-na-imbi. Ove omuwa. Orutu rwoye
rwa tungwa-nawa, ove wa sere okuraisa mbyo.”

67 Posiya, sisi wandje, yera omeho woye nu u tare hembandina
na imbyo, ku Ingwi ngwa tja, “Otjiyaukise komukazendu
okuzara ombanda yomurumendu.”

68 Tjinangara ovandu ovarumendu motjiwana tjenu, tjinangara
ovakazendu mbu mu ungura pamwe, ve tja, “Konda ozondjise
ndo ozonde okuisako. Ma rire oupore. Mape kara imbi, imbyo,
poo vyarwe.” Poo, “Mape kara nawa ku ove.” Ororo opuratene
ku imbyo!

69  Ove yera omeho woye, nu mena rongamburiro wa muna

Ingwi ngwa tja, “Ozondjise zomukazendu ohiviriko ye, nu eye
kena okukonda zo.”

0 Tjinangara va tja, “Tji tjitwa ku auhe. Ove mokurama
osemba puna otjiungura tjoye, poo puna omunane woye,
tjinangara ove monu momeho yotjiwana. Tjinangara ove mopepe
omakaya tjimuna ovakazendu avehe, ove mokara po tjinene
potjiwana momuvanda wenu.”

1 Mena rongamburiro yera omeho woye nu u tare ku Ye
Ngwa tja, “Zunda orutu ndwi, nu Ami me ru nyono.” Mena

rongamburiro matu kambura movina mbyo. Katjina tji wa muna.
Otjina kaani ove tji wa kambura. Mena rongamburiro, Mose wa
tjita.

72 Nu momakawondjero wongamburiro ndji, peya oruveze pu
pa sere okukara ondoorora.

73 Lot wa tjita ondataiziro ndjo oyumanise ete ndji tu tjita.
Povikando ovingi ete tu toororera kouwa wetu. Ete tu toorora
ovina mbi mavi rire ovisemba.

74 Oruveze rumwe tjinangara pa kara ozombata katiti
mokereka, nu omundu worive a tja, “Osemba, omutarere
wombongo poo omunane wombongo uri komunda mbwi.” Otara
ku imbyo. Tara ku imbi ovisemba. Pitisa otjina tjo nu u ve kotore
avehevari pamwe. Imbo ouyapuke.

75 Pena ondoorora. Nu ete tu toorora oveni. Ete tu toorora
otjina kaani tji tjiri otjiwa ku ete.

76 Posiya Mose wa toorora omihihamo nondjambu, kutja eye a
yenene okuwondja puna ovandu va Ndjambi. Ripurira ko nai.
Puratena kuvyo. “Toorora omuhihamo wovandu va Ndjambi, nu
e vi vara otjotjihuze otjinene, orondu eye wa tjinda, moku Muna
Ingwi nguhina a munika.”

Nambano, Lot, otjikando tjimwe, a sokukara nondoorora.

7 Nu mapeya a rire, omuhuka mbwi, kutja mape kara
ovarumendu novakazendu mba haama mba, mbu mave
kara nondoorora yavo osenina. Ove ndinondi uri otja tjiuri,
motjimbe tjokutja ozombura ozonditi nda kapita ove wa
toorora okukara omwano mburi nai. Nu mbi mo toorora nai
ma rire ondyero ove mu mo kakara ozombura ndano okuza ku
ndinondi. Ozombura ndano okuza ku ndinondi ove mapeya orire
oworuhindo. Ozombura ndano okuza ku ndinondi ove mapeya
orire omuKriste omutjiukwa.

78 Poo, ozombura ndano okuza ku ndinondi ove mapeya okara
motjovasengwa, motjimbe tjokutja wa toorora navi. Ozombura
ndano okuza ku ndinondi ove mapeya morire omukohorore
wovitjuma vyokutjekerwamo monganda yomavinu. Ozombura
ndano okuza ku ndinondi ove mapeya morire omukorondu
momuvanda.

79 Poo, ove morire omurumendu poo omukazendu nguri—nguri
omusemba ku ngamwa otjiwana, mena rondoorora yoye mu
Kristu. Ozombura ndano okuza ku ndinondi ove mapeya mokara
mOuyere, o i mOmatoorero, motjimbe tjokutja ove wa kara
nondoorora yoye ndinondi.

80 Posiya ove wa sere okutoorora. Nu otara ku imbi mbi
momunu. Toorora mbi momunu mena rongamburiro. Iho
ootjina tjimwe tji ma tji vatere, otjo hi tji mo toorora mena
rongamburiro.

81 Lot, eye tjinga a sere okukara nondoorora. Abraham wa
yandjera Lot a kare nondoorora ye.

82 Nu Ndjambi u kupa ondoorora yoye. “Ove toorora meyuva
ndi kutja mokarere une.” Motjikunino tja Eden pari nomuti
wo—wondjiviro, nOmuti wOmuinyo. Omundu wa perwe ouyara
wokutoorora ngamwa umwe eye mba zeri. Nu otjiperi ndinondi.
Ove wa pewa ouyara woye, otjovandu mbe tjiwa pokati kouvi
nouwa, okutoorora ngamwa ove mbi movanga okutoorora.

8  Ondunge yandje ku ove, otara kovina vya ndinondi
ongondoroka na ove, nokutjiukwa nounyanuke ove mbu
moyenene okurira. Posiya tjinene, toorora, mena rongamburiro,
Ingwi ngu ma yandja ongwizikiro kutja eyuva rimwe Eye
meya nu ma pwisa ouvi auhe, nu me kupe Omuinyo wAaruhe,
nu e ku pendura. Kainatja tjinangara wa toora ondjira ndji
ha vangwa puna ovatiti va Muhona, kara nondoorora ndjo.
Tjinangara pena omauzeu meke, tjinangara pena omauzeu
mehi, tjinangara pena omauzeu mokereka, tjinangara pena
omauzeu ponganda, kainatja kutja pepi, kara nondoorora
yoye, “Mena rongamburiro, Ami me karere Ndjambi. Ami me
susuparisa omutima wandje mOukarepo We. Ami me toora
ondjira puna ovanatje va Ndjambi. Ami me ve munu mbe
hinokuvangwa na mba humbwa, na mba rambwa na mbe
nyekererwa, posiya Ami ngunda me kara poruveze rwandje
rwotjiungura. Ami me kara mba. Nu indu tji va riri, Ami me
riri puna wo. Nu indu tji pena oruhoze, Ami me kara moruhoze
puna wo. Omuhingo owo mbu ve hupa, Ami tji me hupu.”

8 Tjimuna Naomi tja hungira...Poo, Ruth tja hungira ku
Naomi, “Ozondjira zoye ma ze rire ozandje. Ozondjira zandje ma
ze rire ozoye. Ove pu mokara, Ami pu me kara. Ove ku moi, Ami
ku mei. Ndjambi ku mokarere ngu ma rire Ndjambi wandje.”
Kara nondoorora ndjo, kutja mai nana okuisako omukova
okuza kondjiziro yoye, yokuripura kutja ove omundu worive.
Risusuparisa omuini nu u toore ondjira yoye puna ovahena va
Muhona mbe ha vangwa, nu u rire omutakame motjiungura
tjoruhindo na poruveze rwotjiungura.

8% Lot wa tara ongondoroka. Eye wa tja, “Ami mbina
ondyero.” Nu eye wa tara ku Sodom. Eye wa muna otupare
otuwa twomahozu ngari omasemba okukapita nga munikwa
i Abraham, na imba Abraham pari. Eye wa muna otuveze
twokurisa ozongombe ze, okukara nozongombe nda nuna
nozosemba.

8 Ami me kambura kutja Hina okuhihamisa omerimunino
wa ngamwa. Posiya indjo ndjari ongurameno yovazuvarise
ovengi, okuzuvasanena kOmbuze ombwa, mokuripura kutja ve
muna ovimariva ovingi okuza mu yo. Okakarata keriro! Ami
hite okukara mehi ndi hina ovihape, okurya, okunwa omeva
okuza moruharwi, nokurya oukuhuna, pendje nokuzuvasanena

mokukambura tjinene mongamburiro yandje mEmbo ra
Ndjambi omunamuinyo. Ami me toora ondjira yandje.

87 Tjiva va wo va tja, “Billy, ouzeu uri puye nomaongarero
woye, tjinga pe kara ovaPentekostal ovengi pu wo.” Omuhonge
omunene wokereka ndja hanika pekepeke wa tja nao.

Ami mba tja, “Okereka yoye ndjahanika pekepeke mai
yandja oruyameto komaongarero wandje?”

88  Karuveze orure ndwa kapita, membo ndi Tara, Ami me
kambura, pari nomatjangwa. Nu omutjange imbo wa tja, a
hungire ohunga novandu voPentekostal. Eye wa tja, “Okereka
yoPentekostal okereka ndji kura tjimanga mouye ndinondi.”
Ongwaye? Omena rokutja ovarumendu novakazendu va yera
omeho wavo nave tara kokure tjinene.

8 Nu omutjange wina wa yandja ondangero kovandu
voPentekostal. Oo, otjiperi, eye wa tja, “Pari na tjiva va wo
mba rira ovapyuke, na vyarwe komurungu. Posiya, oMethodist
i rikotamena komahongero. Ve rikotamena ku Ndjambi
momahongero. O Baptist i tjita otjina tjimwe, no Presbyteriana.
Posiya oPentekostal irikotamena kOmbeipera ya wo.”

9  Mena rongamburiro matu munu ongwizikiro. Ami me
rikwamba ku wo, kutja kave vangwa pu pe ta pi, ngunda owAmi
umwe wa vo. Nandarire mave nyekererwa, nu ve wa-noku-
sekama, tjimuna olsrael tji ya tjita, Ami himee vanga okukurama
puna omuporofete wovizeze kombanda omutumba, omuBalaam,
nokukondja okusenga Ndjambi mbya sera ondaya. Orondu,
morumbo ndo muna Oruua ndwa tonwa, nOmbunguhiro
yombindu, nOrururumo rwOmuriro. Kainatja na mbi veri
mo, mavi ve hongorere kondoneno, nu va sere okuya ku yo,
mena rokutja ovandu ovakwizikwa mbu mave kawondja mena
rongamburiro. Nandarire ka vozokereka ndahanika pekepeke,
ave ryanga apehe, nokutja opovandu va Ndjambi. Posiya Ami
me vanga okutoora ondjira yandje puna wo, mbi rikwambe puna
wo movihako vyawo; ka mozokereka zawo ndahanika pekepeke,
posiya momawaneno wavo ongondoroka nomatjangwa yOmbepo
yOngaaruhe ya Ndjambi, a iri, mena rongamburiro Ami mba
yakura ombapitisimo yOmbepo Ondjapuke. Ndjambi ndji vatera
mbi kare nongaro ndjo aruhe.

91 Tara. Otja pu ave wondjo okuyenda komurungu, twa muna
kutja Lot wa muna oruveze ko—kozongombe okununa. Ovengi ve
muna omunavimariva ovingi. Ovengi ve muna otuveze otusemba
twongurameno motjiwana. Eye wa muna omasorero wozoranda
ozonditi ozoweziwa. Eye wa muna omasorero wokurira omayora
yotjihuro. Otjomuyenda, nomundu omuwa wozondunge, otja
eye tjari, “Ngahino Ami me rire omurumendu omunane otjiuru
wotjihuro.” Eye wa muna omasorero orondu yari yeri yara
komurungu we. Posiya eye keya muna omuriro mbu mau ya

okunyona ehi. Eye omuini ka vanga okuyakura, kutja ehi re urire
nourunde, nu Ndjambi a sokuunyona.

92 Nu, ndinondi, ovandu ve kondja okuyakura oveni mokutja,
“O ?H
ove...?

Ami me tja, “Oove omuKriste?”

93 Ve tja, “owAmi omuAmerika.” Imbo kapena otjina
okuungura na po pendje nokukondja okuhungira ku
kwarikwakwa kutja eye otjisume. Kapena otjina okutjita
na tjo.

9% Eye ma ka nyonoka, orondu Ndjambi omusemba. Nu
tjinangara oAmerika tja tuurunga nourunde wa tjo, omusemba
nomunamasa, Ndjambi omuyapuke wa sere okutjita otjina oku—
okupendura Sodom na Gomorrah nokuningira ondjesiro ku wo
mena roku ve nyosa, mena rourunde wa vo; tjinangara Eye wetu
yandjera okutuurunga nawo.

9% Tjinangara Eye we ku yandjere okuyenda kEyuru
moviungura vyoye vyopendje noveta, Eye wa sere okupendura
Ananias na Safira nu eve pe omuii warwe. Eye tjiri ma tjti.
Posiya Eye omusemba. Ananias wa muna ovimariva vye. Peturus
wa muna Kristu.

9 Oo, mbuae! Lot keya muna onyoneno yovanatje ve moruveze
ndo.

97 Ovengi venu, ndinondi, mwe ritizira ongondoroka
nomuhunga womahongero omakuru nga novina, ove komunu
omeritjindiro  wopendjenoveta yomitanda nomanyoneno
wovanatje voye. Ove komunu omuatje omukazona woye
mondjuwo youkorondu. Ove komunu omuzandona woye
okundoronga, poo potjitiha tjoukarata porive.

98 “QOrondu eye wa tjatjwa-nawa.” Nu ourunde kau ya tunwa.
Eye keya muna omukazendu we, otjiuru tjotjiwana atjihe, wa
tjituka okurira otjitundu tjomongwa, indu eye tja tara. Eye ke
mu munine ama hene wari popezu noumba, okuyenda kotjihuro
otjititi porive, mena romuinyo we. Eye keya muna imbyo, orondu
eye wa tara ku imbi mbyari komurungu we eye mbya munu uriri.

99 Posiya, Abraham, eye keya muna ehi nda tjatjwa-nawa,
orondu eye wa yera omeho we na munu eyuva rarwe, orondu
eye ma rumata ovina avihe. OmuKriste wa tjiri ndinondi u yera
omeho we na munu ongwizikiro ya Kristu: “Mba serwa ondaya
owomba ovapore orondu mave rumata ovina avihe. Mave rumata
ehi.” OmuKriste wa tjiri, mena rongamburiro, u tara kombanda
na munu mbyo. Mu isana ngamwa tji mo vanga. Eye wa yera
omeho we. Nu indu eye tja tjita nao, Ndjambi wa tja, “Abraham,
wondja kombanda ehi, oro arihe oroye.” Mena rongamburiro,
Abraham wa tjita imbi; ongamburiro imwe Mose ndjari nayo.

100 Ya tjangerwe i umwe omunatjihako mokereka, ngwa tja nai.
Ami eripura kutja yari omambo omawa tjinene. Kutja Abra-. . .

“Mose wa toora ouwa wouye nu e u twa kotjiviha tjimwe;
notjiungura tjongamburiro otjivitjivi, nu e tji twa kotjiviha
tjarwe; nu otjiungura tjongamburiro otjivitjivi tjari notjiviha-
tjokombanda otjiwa mouye.”

101 Qopu ndinondi, kutja tjinangara matu isanewa ngamwa
otjina ete tji matu vanga okuisanewa, “oupyuke,” poo
“Ovanamasa momberukiro,” poo “Omuyapuke-omupuruke,”
poo ngamwa tji mave vanga okuisana. Nouvi wetu matu viha-
okukapita ouwa ouye pu mau yenene. Katuna okuvanga
okuisanewa “omuhingo-omukuru, omukuru  mongaro,
omupyuke.” Owo mau viha-okukapita otjina otjiwa omunavita
tje natjo okukupa. Owo tjinene mau tjiti nao.

102 Mose wa tengere okunyekererwa kwa Kristu. Eye wa
muninapo Kristu. Kombunda wa hungira omambo tjiva
omayandiparise ohunga na Ye. “Momunu, Muhona Ndjambi
wenu ma tutumuna omuporofete tjimuna ami.” Eye a tjiwa.
Eye we Mu muninapo, nu eye wa tengere okunyekererwa kWe
outumbe owingi kombanda ounyanuke auhe wouye.

103 Panga e kriste, ndinondi, ove kona okuyenena okutjita nao?
Nu ounyanuke auhe nokutjiukwa kwouye, mena rongamburiro,
ete matu munu Ingwi ngwa kwizika. Nu ouvi tjinene wokereka
ndinondi, mongaro yazo azehe, ngunda mai viha-kombanda
yovina avihe ombepo ombi mbi mai yenene okukupa. Tjinangara
ete twa hanika, tjinangara ete twa hanwa motupa, tjinangara
ete turi mongurunguise nu twa hanika, mozokereka ndahanika
pekepeke noupyuke, mai viha-okukapita ngamwa otjina ombepo
ombi pu mai yenene okukupa. Tjiri.

104 Eye wa tengere okunyekererwa kwounene woutumbe wa
Kristu kombanda ovihuze avihe vya Engipte. Tjazumba eye
a sokutjita otjina kaani. Eye wa imbirahi oEngipte. Oo, Ami
mba suvera embo ndo. Eye wa imbirahi oEngipte. Momunu,
eye a tarere moruiho rumwe, posiya eye a tara momwano wa
peke pu Farao. Tjike andakuzu Farao wa munine omaandero
we? Tjike andakuzu Farao wa munine otjiwana tje ama tji
hiti kehi omeva? Mose wa muna. Vii? Mena rondjiviro? Mena
rongamburiro, Mose wa muna. Ovina avihe eye mbya tjita yari
mena rongamburiro, orondu Ndjambi wa kwizika Abraham,
tate we, kutja Eye ma yenene—Eye ma yenene okuyekuryangera
otjiwana tji kombunda ozombura omasere yane, nu meve pitisa.
Nu mena rongamburiro, Mose wa kambura mEmbo Ndjambi
nda hungira, nu a tjiwa omuini, mena rongamburiro, okurira
omunane ngwa toororwa okuvepitisa. Eye a tjiwa pari. Eye
wa toorora oruveze rwe movitoto vyomunoko, otjovatunge
nominoko, nave vara okunyekererwa kwoutumbe ounene wa
Kristu pendje nokuhaama kotjihavero tjouhona tja Engipte. Eye
wa toora...Eye keya rora okutja, “Ami metondjenda na wo.”
Eye wa hita poruveze rwa vo nai puna wo! Ohiviriko ku. . .Eye
wa hita poruveze rwa vo. Ete twa ya puna wo.

105 Omena ra nao omutjange ngwa yandiparere wa tja:

Ami me toora ondjira puna ovahena mbe
nyengwa va Muhona,

Ami mba utu puna Jesu, nai Ami me hiti
okutuurunga.

Ami mbiri mondjira okuyenda kehi ra Canaan.
(Tjiri.)
106 Mose. Pa hungirwa ku umwe kutja Mose tjinene wari, indu
eye tja yenene okurira omuatje wa Farao nu wari nounyanuke
mouye, eye wa tire okurira omuzandona wa Abraham pendje
nokurira omuzandona wa Farao. Omuzandona wa Abraham,
ngwa nyengwa, pendje nokurira omuzandona wa Farao, ombara.

107 Ami hite okurira omuzandona wa Muhona Jesu, nomundu
omukarere We, nokutoorora oruveze rwandje puna ovandu mba
humbwa vouye mbwi, pendje nokurira Omunane wehi indi enene
oUnited States ya Amerika, poo okurira Elvis Parsley, poo Pat
Boone, poo ngamwa ove ngu movanga okurira. Ami me toora
ondjira yandje.

108 Ozoserekaze omitanda va sere okutoora ondjira ya vo.
Pendje nokurira ka—ka Maria Pickford, poo onyose imwe onene
yomanyando, omukazona umwe omunyanuke, toora ondjira yoye
puna ovahena mbe nyengwa va Muhona.

109 Ami hite okurira omuzuvarise pomazuvarisiro, okuzuvarisa
outumbe wa Kristu mbu ha vazewa, pendje nokurira onyose
yomanyando wo Hollywood, poo omundu omunenenene
kombanda ehi. Tjinangara ami mba sere okurya ovikurya
mbi hinondengu, okuningira, poo ngamwa Ami tji mba sere
okutjita, Ami me toora ondjira yandje puna ovandu va Muhona.
Mena rongamburiro, Ami me tjiti imbyo. Ami mba pewa otuveze.
Posiya, mena rotjari tja Ndjambi, Ami ngunda mbi muna mena
rongamburiro.

Mena rongamburiro Ami mevi munine kokure;

Nu Tate wetu ma undjire pondjira,

Okuturongerisira oruveze pu matu yekutura
Mbo.

110 Omurumendu omuwonge wotjitjamurongo tjohoromende wa
tja, eyuva ndo rarwe, “Ongwaye ove tji wa rundururira onganda
yoye kokereka ndjo? Otjikwaye tji tje ku tjita kutja u yandje
onganda yozoranda omayovi omirongo-vivari-nandano koutiti
womaturira ngo wombuniko-ombi?”

11 Amimba tja, “Kayari okereka Ami ku mba tjitira. Okovandu
mbari mbo.” Ami hina ovina vyouye mbwi. Ngamwa epeni
rotjimariva Ami tji mba pewa ami mbi twa mokereka ndji.
Ongwaye? Ongamburiro yandje iri mu Ndjambi, nu ka movina
vyouye mbwi. Ourizemburuka wandje owokombanda. Nu Ami
me kambura wenu-auhe uri tjimwe, tjinangara uri osemba puna

Ndjambi. Owatjiri, kutja otjiuri. Ete, mena rongamburiro, tu
yakura. Ete, mena rongamburiro, tu kambura mu Ndjambi.

112 Mose, eye wa tire okukara nondyero. Nu indino eye a so,
kombunda okukara nondyero, eye a sokurwira ongamburiro,
tjazumba, orondu eye kaa tira omazenge wombara. Nambano,
otjomundu, eye wari nouyara wokukara nondira komazenge. Eye
wari nouyara wokukara nondira komazenge wombara, posiya
eye ka tjitire ko. Eye ka tjitire ko, orondu eye wari notjiungura
tja sere okutjita, nu eye wari moruveze rotjiungura. Nu eye kari
nokonatja kutja ombara ya tja vi ohunga na imbyo. Eye wa toora
ondjira Ye omwano umwe uriri.

113 Nambano, Farao, otjiperi, indu eye tja muna kutja wa
taarwa, eye wa vanga okuyandja ku Mose novanatje. . .Eye wa
tja, “Peri nawa, Ami me ku raere Mbi me tjiti. Ene amuhe kareye
mehi nu mu yende nu mu ka punguhe ku Ndjambi wenu.”

114 Tmbo omwano ombepo ombi opu i ungura. “Oo, ene
mamu yenene okukara notjiungura tjongamburiro. Ongwaye
ove tji u hina okuyenda nokukerikwamba kokereka kaani? Ove
kona okuhepa okutjita ovina imbi avihe.” Omurumendu a tja
komukazendu we. . .

115 Omukazendu a tja, “Murumendu, Ami mba yamwa. Hina
okuungurisa ozonyara rukwao, poo ovirihuwe vyokotjinyo
novina. Hina okutjita imbyo rukwao. Hina okuyenda komikandi.
Hina okuyenda kovina vyotjiwana. Ami mba zuko kuvyo! Ami
me twa oruveze rwandje mokuresa Embo, okutjevera onganda.”

116 “Nambano, tara, muingona. Ove, ove moyenene okukara
notjiungura tjongamburiro, peri nawa. Nambano, tara, ove—ove
u yenda mba. Ove wai kokereka ndji heri yo.”

117 Kako, ka tjiperi. Ove uri mu indji osemba. Tjinangara
ove una omuzuvarise ngu ma zuvarisa imbyo ku ove, ove wa
sere okukara na yo. Paha okuyaruka mOmatjangwa nu u tare
tjinangara imbo otjiperi.

18 “0Qo,” a tja, “twende imba. Kave—kave sere okutjita imbyo
imba. Momunu? Kave tjiti imbyo imba.” Indji oondjira. ..
“Twende kokure tjinene uriri.” Posiya eye kena okuvanga kutja
ove upite pendje nehi. Imbo omwano ombepo ombi opu i tjita.
Eye kena okuvanga kutja upite movina vyouye; eterera ovina
vyouye uriri moukoto okereka.

119 Eyuva ndo rarwe, mbari mondjira, Ami okuyakisa oratiyo
yandje. Nu pari o—o eimburiro, nu Ami mba kara ame puratene,
nu Ami mba puratena, ape, eimburiro arihe, ngunda Ami
ambi hiya yenena okumuna kutja eimburiro rari orotjiungura
tjongamburiro, poo ombepo ombi mai kondjisa okunanena ovina
vya Ndjambi pehi pondondo youye. Ove komoo tjiti mbyo!
Ndjambi totjari!

120 Ami hina konatja kutja omaimburiro yengapi Elvis
Parsley nga tjanga, womaimburiro ayehe omawa wotjiungura
tjongamburiro. Eye ngunda u honaparerwapo kombepo ombi.
Eye wa hinda ovanatje ovengi kotjovasengwa, nomaunguriro
ayehe Ami ngu me tjiwa, mouye auhe meyuva ndi. Pat Boone
naavehe va wo, eye wari okanepo kokereka ya Kristu; na
Elvis Parsley, woPentekostal; owo oJudas Iscariot, momuhapo
wovarumendu mbo. Ombepo ombi mai kondjo okueta ovina
vya Ndjambi vyokombanda, kokutja ve vi runge kumwe imba.
Ovandu kamaave tara kombanda ya imbi. Ovo ve tara mba uriri,
itja, “Osemba, avihe viri tjimwe.” Ovyo ka vimwe ko. Pita okuza
mehi.

121 A tja, “Ove moyenene okuyenda omayuva omatiti. Nu ove
moi, okakara mehi.” Tjiri, eye ma tjiwa kutja mave kotoka.
Tjazumba eye wa muna kutja imbo kapena okuungura, okutja
eye weripura notjina kaani tjarwe. Eye wa tja, “Ami me ku
raere mbi motjiti. Ene twendee ngamwa akuhe ku ma mu vanga
okuyenda, posiya mamu yesa ovakazendu venu avehe, ovanatje
venu avehe, nozongombe zenu azehe, kongotwe mba. Ene mamu
zesa mba, nene a mui.” Orondu, eye a tjiwa kutja vari noutumbe
kombunda mbo, mbu mau ve nana okukotoka.

122 Nu imbo ombepo ombi opu i hungira ku ove. Tjinga wa
yesa ovina tjiva vyouye uriri vi kare kombanda yoye, ove
ngunda movanga okupepa, ove movanga okunwa, ove movanga
okurizara tjimuna ouye, imbo okokuwa tjinga ombepo ombi opu
ivanga.

123 Ami mbi zuva tjinene ohunga nokuyarukombunda. Ami hi
kambura kutja pena okuyarukombunda tjinene tjimuna ovandu
tji ve ripura. Va esa outumbe owingi mo Engipte u ve nane
okuyaruka ombunda, opuwo nao. Okuyarukombunda ka kuri
tjimuna tji ve hungira. Ove wa esa ouye tjinene kongotwe mbo,
imbyo mbi vi ku nana.

124 Mbuti, Ami me ku raere, indu olsrael tji tja rongerere,
mokati koutuku, vari novina avihe mbi vari navyo mouye mbwi,
nomutwaro pamwe nu ava rongerere okuyenda.

125 Ndjambi we tu hindira omakotokero womasa ku nao.
Ete ovina avihe omutwaro twa twa pamwe, nu twa rongere
okuyenda. Oruhoze rwomokati koutuku maru ya, “Twende
pendje nu mu ka hakaene na Ye.” Ove wa sere okukara
novina avihe omutwaro mbwa tuwa pamwe. Ove kosere okukara
nokuhinotjina, ouye mbwi, mau ku nanene kombunda, pena
ngamwa ongoze ndji mai ku tizire pehi. Twa omutwaro pamwe.
Ngatu rongere. Matu i.

126 Nove motjiwa kutja tjike? Ami me ku raere, owo vari
ovatakame ku Ndjambi, nganduindi Farao tja kara nenyando
mokati koutuku, eye wa tja, “Pitee! Pitee, nu mu yende. Toore
avihe mbi mu navyo, nu mu yende!”

127 Ami mbina ondjoroka kutja omundu ma yenene okukara
popezu tjinene na Ndjambi, nganduindi ombepo ombi pu i
hinokutjiwa kutja nga i tjitevi na ye. Imbo otjiperi. Pitee! Mu
yende! Yozika Ndjambi!

128 Mena rongamburiro, eye wa muna ongwizikiro. Ovatunge
nomunoko, poo kavatunge nomunoko, eye wa toora ondjira ye
puna ovahena mbe ha vangwa va Muhona. Farao wa tja, “Toore
avihe mbi mu navyo nu mu pite okuza mba! Ami hinokutjiwa
kutja hitjitevi na ene.” Eye wari omutakame tjinene ku Ndjambi,
mena rongamburiro.

129 Ongamburiro mai tjiti ovihimise, tjinangara mo kara
noutakame mu Ndjambi. Mena rongamburiro, matu Mu munu.

Oruveze rwetu rwai; oruveze rwa kapita.

130 Posiya, mena rongamburiro, omuhuka mbwi, yera omeho
woye. Omunu mbiri ongondoroka na ove, mouye woruveze
ndwi, posiya tara nu u mune Ingwi Ngu yandja ongwizikiro.
OMbeipera ya tja, “Ete katu munu ovina avihe osemba nai,
posiya ete tu muna Jesu.” Ove tara ku Ye, omuhuka mbwi,
nozondjira zoye ma ze rundururwa.

131 Ngunda atwa pete oviuru vyetu, koruveze orusupi uriri,
kembo rongumbiro. Muhona Nga tweko ozondaya Ze kOmbuze
ndji.

132 Ripura momutima woye nai. Hapo ove otara kovina
vyouye? Mena rongamburiro, ove momunu Jesu? Ove
motara kokutjiukwa koye, okereka yoye? Kongurameno
yoye motjiwana puna ouye? Poo, ove momunu Jesu Ngu,
nondjenda, ngwe ritwapo Omuini keke rokunene rweOmunamasa
wOkombanda, Ngwa tatumisiwa ondatumisire yondiro,
omusemba komuhasemba? Kona okuyenena okuyera omeho
woye nu umune Omuti mbo wOmuinyo hembandina? Tjazumba,
yesa omuti mbwi wondjiviro yomerihongero nondjiviro, nu u
Mu karere.

133 Ove movanga okuzemburukwa mongumbiro ngunda Ambi
hiya kumba? Yera omake woye, ku ngamwa omaningira ngu
mapeya okara nouhepe na wo. Ndjambi nge ku sere ondaya. Eye
ma munu omake wenu ayehe.

134 Tjinangara ove omurunde, yera omeho woye nu u tare nai.
Tjinangara ove koyari nokonatja, tjinangara ove wari nozombata
katiti novina ovititi, mape kara nombangu ya tjike? Ove mo
ka koka rimwe romayuva nga. Eyuva rine? Ngahino ndinondi!
Ove kona okutjiwa. Oiri imwe okuza mba nai, ove mapeya
okara motjovasengwa, poo okara mEyuru. Posiya ove wa sere
okutoorora nai. Tjinangara pena ngamwa otjina momuinyo woye
tji tji heri nawa, ove toorora nai, mena rongamburiro.

135 Ove mo tja, “Osemba, tjinangara Ami me yenene okuyenda
nandarire puna ye! Tjinangara Ami me yenene okuyenda

nandarire na Ye!” Nandarire va tjita tjike, toorora Omuinyo.
Toorora Omuinyo.

136 QOrondu, Jesu wa tja, “Tjinangara okuza momutima woye
ove koyenene okuisira ko ovandu ozongatukiro za wo, nandarire
Tate woye wOmeyuru kena okukuisira.” Okutja vaza popezu nao.
Tjinangara pena otjina ngamwa tjimwe momutima woye tji ma
tji pirukire omundu ngamwa, omurunde poo omuyapuke, ove uri
moumba womuriro wotjovasengwa.

137 Nambano yera omeho woye. Ove momunu tjike, omunavita
na ove? Poo, ove momunu Omuyame woye? Ove motara kuye
omuhuka mbwi?

138 Tjinangara wa vere, nu onganga yoye mai tja ove komoo
veruka, yera omeho woye, kotjikoroise, Eye pa hihamisirwa
ozondjo =zetu, movito vYe ete twa verurwa. Otara ku
imbi onganga mbi mai hungire; eye u ungura mondjiviro.
Ongamburiro iungurira poruveze rwOmbepo na Ndjambi.
Ngatu ripurire kovina imbi nai ngunda a mwa yere omake wenu.
Ndjambi we ye munu.

Ngatu kumbe.

139 O Ndjambi wOngaaruhe, moupore womerikotameno nga
nai, kombunda Ombuze tji yazu noku zuvakwa, oyandjere
ko ozondwi ndo zEmbo roYe, Muhona, ze wire kombanda
ehi ekukutu. Oyandjere ko Ombuze, Muhona, i wire komuti,
womakuiya, kokutja omerikendero wovina vyomuinyo mbwi
(tjimuna Lot) mapeya avi ze zepa, komaandero, a rire
oviimbirahiwa. Posiya, O Ndjambi omunandaya, nga ri wire
kouwa, wehi nda rongerisiwa, komitima mbye ritanaura. Na ku
imbo wandje, wina, Muhona, kutja atuhe tu yenene okutarera
mekende ra Ndjambi rokutareramo, nokumuna Okereka ndja
humbwa ya Muhona Jesu, ovandu mba humbwa, ondjira ndja
humbwa, nu ngatu kawondje mondjira ndji ombwa.

140 Tjimuna Mose, eye ka tjiwa eye ku mai. Ovandu kaave tjiwa
ku vari ave i. Kaave tjiwa ondjira ku mave i. Va uta uriri.

141 Nu, O Muhona Ndjambi, tjinga etangero ewa ndi ama ri
nyandwa, mena rongamburiro matu munu Ehi ndo rokokure.
Nga rire nai uriri, kutja ovarumendu novakazendu moukoto mba
kavena okuripurira kouye kutja mau tja vi, poo mawi pi. Ngave
tutumuke mombepo yavo, nu ve yende.

142 Mose wa kongorera Ondjerera, nu Oyo ye mu hongorera
kehi ekwizikwa. Moku hinokutjiwa kutja eye ai pi, posiya eye
wa kawondja mOndjerera uriri, kehi ndo ndari ewa kombanda
eyuva.

143 Vatera, Muhona, ndinondi, kutja ovengi imba ve wondje
mOndjerera yOmatjangwa na momawaneno wOmbepo
Ondjapuke, nu puna Okereka; Okereka, omupandukwa-
Omutenga, ounatje oupandukwa oupe mbwa yakura

Kristu, nu mba urisiwa puna Ombepo Ondjapuke, mbe
hongorerwa kOmbepo. Ngatu kawondje momawaneno nga,
pamwe, ongondoroka nomatjangwa ya Ndjambi, okuMu
karera mombapitisimo, okuyozika ondiro Ye, ombakero,
nombendukiro. Ngatu Mu karere momaraa We, “Kareye mo
Jerusalem nganduindi tji mwa pewa Omasa okuza kOmbanda.”
Ngatu Mu karere mOmasa womberukiro, okukumbira ovavere.
Ngatu Mu karere motjiriro, mokuteya omboroto, puna omutima
omupupurukwe, nomawaneno ongondoroka nEmbo ra Ndjambi.
Ngatu Mu karere mOmasa womatjangwa Ye ayehe, nganduindi
Ehi tji ra munika. Tu vatera, Muhona. Zuva ongumbiro yetu,
tjinga a matu yandja avihe ku Ove nai, mEna ra Muhona Jesu.

144 Nambano a twa pete oviuru vyetu, kumwi, katiti, ngatu
imbure eimburiro ndi. Nambano inga omerikotameno. Ombuze
yeya komaandero. Ape kara omundu ngu mai. Kare kumwi uriri.
Ngatu rikotamene.

145 Ombuze oyo okupwisa. Ripura nai ove mbi wa tjita, ove mbi
wa sere kutja wa tjita, mbya tjita kutja u kare nao ndinondi. Mbi
mavi ku tjiti kutja urimune ondjo, ndinondi, omotjimbe tjokutja
wa tjitire otjina erero. Muhuka mape kara vi? Tjita osemba
ndinondi, nu muhuka mokutuka. Momunu? Ove wa sere okukara
nondyero. Hapo ove motjitivi? “Mena rongamburiro, Ami nai me
yesa ovina avihe. Ami nai me vyesa, nu rimwe romayuva Ami
mei Imbo.”

Mouwa mbwi nu matu i,
Matu ka hakaenena kombanda youwa. . .

Rikotamena ku Muhona uriri mombepo yoye nai.

Mouwa mbwi nu matu i,
Matu ka hakaenena. . .

Indjo Okereka ndji ha vangwa, ndjiri mouzeu, posiya matu
ka hakaena eyuva rimwe.

Ku Tate wetu wovingi wOkombanda,

Ku matu ka yandja ondangero yetu
yondengero,

Mena rotjiyandjewa tje otjiwa tjorusuvero
Rwe,

Nozondaya nde yapura vyetu. . .

Puna ovahena mbe nyengwa va Muhona, mena
rongamburiro, Ami mba toorora.

Mouwa mbwi (mouwa mbwi) matu i...(nu
matu i)

Matu ka hakaenena kombanda pomukuro
wouwa; (hu matu i)

Mouwa mbwi (mouwa mbwi) nu matu i,

Matu ka hakaenena kombanda pOmukuro
wouwa.

Pena Ehi ndina. ..
Rikotamena ku Ye uriri. Inga omerikotameno.

...ongamburiro Ami ndji me yenene
okumuna. . .

Mena rongamburiro Ami mba kara nondyero yandje.
Oo, Tate ma undju. . .

146 Ami me munu avihe vya Muhona viri Mbo, Mbuti George,
Mbuti Seward, ovayapuke avehe.

...oruveze rwetu rwokutura Mbo. (I,
Muhona!)
...mouwa. ..

147 Tate we, Howard, Edward, omapanga omayapuke omakuru
nga toora Ondjira, rukuru hembandina, oruveze ndwa kapita.

Mouwa mbwi (Ii, Muhona!) nu matu i (nu matu
i),

Matu ka hakaenena kombanda pomukuru
wouwa mbo.

Matu ka imburira kombanda youwa mbo. . .(O
Ndjambi!)

Ombosiro yomaimburiro wondaya, (Ndjambi
nga Hivirikwe!)

.. .katuna okukara moruhoze rukwao,

Kapena okuurwa mena rozondaya zorusuvo.
(Oruveze rwOrusuvo!)

Mouwa mbwi, mouwa nu matui. . .(numatu i)
Matu ka hakaenena kombanda youwa. . .

